
2. Maria naskis Kri__ston. 
Kaj supre anĝelar' 

kun miro ame gardas Lin, 
dum dormas la homar'. 

Matenaj steloj, kantu  
la naskon kun fier'! 
Al Dio estu gloro nun, 
kaj paco sur la ter'.

3. En trankvileco kaj silent 
okazis Lia ven'. 

Kaj same al la homa kor' 
doniĝas ĉiu ben'. 

Ne aŭdas ni la venon; 
sed al la peka mond', 
se oni nur akceptos Lin, 
Li venos je respond'.

4. Ho sankta Beb' el Betleĥem! 
Ni preĝas el la kor': 

Naskiĝu Vi jam nun en ni 
kaj pekon pelu for. 

La sankta anĝelaro 
ĝojegas en ĉiel'. 
Ho venu kaj restadu nun 
kun ni, Emanuel.

